
Tilgangur:
Læra að í heilagri fermingu tökum við á móti Heilögum Anda. Allir sem eru
skírðir hafa fengið Heilagan Anda og þessi Andi leiðir okkur og styrkir. Læra
að þegar við vitum ekki sjálf hvers skal biðja, biður Heilagur Andi, sem er
Guð sjálfurí gegnum og með okkur.
Læra að í heilagri fermingu fáum við sjö gjarfir Heilags Anda.
Að læra að:við biðjum Heilagan anda oft að hjálpa okkur að lifa kristilegu lífi
og bera Kristi gott vitni.
Hvað gerðist fyrir lærisveina Jesú í Pstulasögunni 2. kafla?

Námsefni:
Tíst með Guði 3.37
Leyfið börnunum að koma til mín, kafli 26, bls 28
Bæn til Heilags Anda
Myndband:
https://youtu.be/b05PSjAZvJ0
Biblían: https://biblian.is/biblian/postulasagan-2-kafli/

https://youtu.be/b05PSjAZvJ0
https://biblian.is/biblian/postulasagan-2-kafli/


Bæn Til Heilags Anda

Kom þú Heilagur Andi, og fyll hjörtu þinna trúuðu og tendra í

þeim eld kærleika þíns.

Send þú anda þinn, og allir verða endurskapaðir, og þú

endurnýjar ásjónu jarðar.

Vér skulum biðja. - Guð þú hefur uppfrætt hjörtu hinna trúuðu

með ljósi Heilags Anda. Veit oss að njóta sannleikans í þeim

sama Anda og gleðjast ávallt sakir huggunar hans. Fyrir Krist,

drottin vorn.

Amen



Hugmynd af kennslustund:
Útskýra að við fáum heilagan anda á sérstakan hátt í fermingunni.
Biðja saman bæn til Heilags Anda og hvetja börn að biðja til hanns,
sérstaklega á veginum fram að fermingu.
Fara yfir heilaga þrenningu

Við lesum frásögnina um hvítasunnuna í Postulasögunni, 2. kafla. Hvað
gerðist þá hjá postulunum?

Fara yfir hvað gerist í fermingunni og hvers vegna ættum við að
fermast.
Spyrja börnin að hverju þau hafi tekið þá ákvörðun að fermast.
Umræður.

Fermdur í Heilögum Anda.
Eftir að hafa vrið endurnýjaðir í Andanum, vildu postularnir nú styrkja all þá,
sem höfðu komist til trúar.
Í Postulasögunni stendur: ,, Þegar postularnir í Jerúsalem heyrðu, að
Samaría hefði tekið við orði Guðs sendu þeir til þeirra þá Pétur og
Jóhannes. Þeir fóru þangað og báðu fyrir þeim að þeir mætu öðlast



Heilagan Anda því að þeir voru aðeins skírðir til nafns Drottins Jesú. Síðan
lögðu þeir hendur yfir þá og fengu þeir Heilagan Anda.,,
(Post. 8 14-17)

Þessi handayfirlagning var sérstakt tákn. Hún var tákn þess að postulunum
var gefið vald til að kalla Heilagan Snda yfir þá, sem höfðu verið skírðir.
Síðan hinn fyrsta hvítasunnudag hefur þetta tákn og vald ætíð verið í
kirkjunni.

Í dag er það biskupinn og við sérstakar aðstæður presturinn sem hefur
þetta vald.
Það er nefnt sakarmenti fermingarinnar. Ferming táknar styrking og
fermingin styrkir okkur og eykur kristnilíf okkar. Fermingin er þannig
fullkomnun á skríninni.

Fermingin er sakramenti kristilegs vitnisburðar. Hinn Heilagi Andi styrkir
okkur til að vitna um kristna trú okkar í öllu sem við segjum og gerum.

Fermingin er kölluð sakramenti kristilegs þroska af því að hún hjálpar okkur
til að skilja og uppfylla skyldur okkar sem kristinna manna.
Þess vegna er hún venjulega látin í té þegar við höfum alfur og þroska til að
skilja kristilega ábyrgð okkar.

Kemur Heilagur Andi yfir okkur í annað sinn í fermingunni?

Í skírninni meðtók Jesús Heilagan Anda (MATT 3:16), sem gaf honum styrk
til að standast freistingar djöfulsins í óbyggðinni (MATT 4:1–11). Jesús



lofaði lærisveinum sínum að eftir uppstigningu hans myndu þeir líka fá
Heilagan Anda (JÓH 15:26). Það gerðist á hvítasunnu þegar postularnir
fengu hugrekkið og kraftinn til að bera út fagnaðaboðskapinn um Jesú um
heim allan (POST 2:1-4). Fermingin fullkomnar skírnarsakramentið, eins og
átti sér t.d. stað þegar postularnir Pétur og Páll báðu fyrir þeim sem áður
höfðu verið skírðir, að þeir fengju að meðtaka Heilagan Anda (POST
8:15–17). Loks kom að því að kirkjan fór á páskavökunni að skíra og ferma
þá sem tóku trú.

Leyfið börnunum að koma til mín:

Heilög ferming

Þú hlaust skírnarsakramentið í frumbernsku þinni áður en þú gast talað eða
hugsað. Foreldrar þínir vildu að þú tilheyrðir Guði frá upphafi lífs þíns.

Þegar þú stækkaðir lærðir þú líka að trúa á Guð. Nú veistu að Guð elskar
þig. Þú veist líka að Guð gleðst yfir því að þú skulir elska hann.

Þegar þú elskar einhvern þá sýnir þú það líka í verki. Þegar þú tilheyrir
einhverjum þá stendur þú við það. Þegar þú elskar Guð er þér óhætt að
sýna það. Stundum er það erfitt vegna þess að aðrir menn skilja það ekki.

Því færð þú hjálp frá Guði sjálfum svo að þú getir elskað hann.

Þessa sérstöku hjálp fáum við í fermingunni.

Í fermingunni kemur Heilagur andi inn í líf okkar á sérstakan hátt.

Þegar Jesús fór að kenna kom Heilagur andi yfir hann. Það var í ánni
Jórdan.



Á hvítasunnuhátíðinni kom Heilagur andi yfir postulana.

Á nákvæmlega sama hátt kemur Heilagur andi yfir okkur í fermingunni.

Þá megum við, eins og postularnir, segja frá gleðiboðskap guðspjallanna.
Við megum einnig hjálpa fólki til að lifa kristilegu lífi.

Heilagur andi hjálpar okkur með heilagri fermingu að lifa góðu,
kristilegu lífi og vera hugrökk vitni Krists í heiminum.

Með fermingunni verðum við fullorðið, trúað fólk. Með þessu sakramenti
líkjumst við Kristi enn meir. Við tilheyrum Kristi enn frekar en áður. Þess
vegna segjum við:

Með fermingunni þiggjum við óafmáanleg einkenni.

Við meðtökum einnig sjö gjafir Heilags anda.

Heilög ferming er því mikilvægt sakramenti. Þess vegna veitir biskup oftast
þetta sakramenti. Stundum felur hann líka presti að veita það.

Við meðtökum heilaga fermingu með handayfirlagningu og smurningu
með krismu.

Hvað gerist með heilagri fermingu?

Í fermingunni kemur Heilagur andi inn í líf okkar á sérstakan hátt.

Hvað gerir Heilagur andi í fermingunni?

Heilagur andi hjálpar okkur með heilagri fermingu að lifa góðu,
kristilegu lífi og vera hugrökk vitni Krists í heiminum.

Hvað þiggjum við í heilagri fermingu?



Með fermingunni þiggjum við óafmáanlegt einkenni.

Við meðtökum einnig sjö gjafir Heilags anda.

Hvernig meðtökum við heilaga fermingu?

Við meðtökum heilaga fermingu með handayfirlagningu og smurningu
með krismu.

Við handayfirlagninguna í fermingunni biður biskupinn um gjafir Heilags
anda með orðunum: „Almáttugi Guð, faðir Drottins vors Jesú Krists, þú
endurfæddir þessi börn þín með vatni og Heilögum anda og frelsaðir þau
með því frá syndinni; send þú þeim, Drottinn, Heilagan anda, talsmann
þinn; veit þeim anda vísdóms og skilnings, anda ráðspeki og krafta, anda
þekkingar og guðrækni, fyll þau ótta Drottins. Fyrir Krist, Drottin vorn.“

Nýtt upphaf

Á undan fermingunni endurnýjar sá sem var skírður sem barn, heitið sem
foreldrar hans og guðforeldrar gáfu fyrir hans hönd í skírninni. Sá sem
gengur í kirkjuna á fullorðinsárum er fermdur strax eftir að hann hefur verið
skírður. Til tákns um nýja lífið er honum gefið (nýtt) nafn við skírnina. Þegar
hann er síðan fermdur gæti hann bætt við nýju nafni til að endurspegla þá
ákvörðun sína að fylgja Kristi á fullorðinsárum. Fermingarnafnið er
venjulega nafnið á einhverjum dýrlingi sem hann metur mikils. Það er
hlutverk guðforeldra að hjálpa foreldrum hins skírða barns við að ala það
upp sem kristinn einstakling. Fermingarvottarnir hjálpa viðkomandi að
þroskast sem lærisveinn Jesú.




